
Sameiginleg yfirlýsing félags- og barnamálaráðherra, samgöngu- og 
sveitarstjórnarráðherra og formanns stjórnar Sambands íslenskra sveitarfélaga

Verkefni til að draga úr þjónusturofi við viðkvæma hópa vegna Covid-19

Félagsmálaráðuneytið fer með yfirstjórn málefna margra viðkvæmustu hópa samfélagsins og 
má þar helst nefna málefni fatlaðs fólks og málefni aldraðra en einnig mál er varða barnavernd. 
Félagsþjónusta sveitarfélaga heyrir undir félagsmálaráðuneytið sem hefur eftirlit með því að 
sveitarfélögin veiti lögbundna þjónustu. Verkefni félagsþjónustunnar eru meðal annars almenn 
félagsleg ráðgjöf, fjárhagsaðstoð, húsnæðismál, málefni aldraðra, félagsleg heimaþjónusta, 
málefni fatlaðs fólks og málefni barna og ungmenna, þar með talin vinnsla samkvæmt 
barnaverndarlögum. Einnig eru félagasamtök, fyrirtæki og stofnanir sem hafa með höndum 
þjónustu og ráðgjöf við einstaklinga sem tilheyra ofangreindum hópum.

Í ljósi atburða síðustu daga og vikna er varðar heimsfaraldur Covid-19 og með hliðsjón af 
fyrirliggjandi upplýsingum frá landlækni gæti útbreiðsla veirunnar orðið til þess að valda 
erfiðleikum í veitingu þjónustu og skapað skyndilegt álag á vissum svæðum. Mikilvægt er að 
allir aðilar sem hafi með höndum þjónustu og ráðgjöf við einstaklinga séu með áætlun um 
aðgerðir til að lágmarka smit á milli fólks en einnig til þess að lágmarka rof í þjónustu og þá 
sérstaklega þjónustu við viðkvæmustu hópa samfélagsins.

Sameiginlegt viðbragðsteymi um þjónustu við viðkvæma hópa

Í ljósi ofangreinds hafa félags- og barnamálaráðherra, samgöngu- og sveitarstjórnarráðherra og 
formaður stjórnar Sambands íslenskra sveitarfélaga, stofnað viðbragðsteymi um þjónustu við 
viðkvæma hópa í samvinnu við Almannavarnir. Viðbragðsteymið er skipað fulltrúm 
fyrrgreindra aðila ásamt fulltrúum sveitarfélaga og gæða- og eftirlitsstofnunar félagsþjónustu 
og barnaverndar og mun teymið starfa í náinni samvinnu við aðila sem sinna hagsmunagæslu 
og/eða þjónustu við viðkvæma hópa. Teymið hefur það hlutverk að safna og miðla 
upplýsingum, meta stöðu sem upp getur komið og eftir atvikum bregðast við áhrifum Covid-
19 faraldursins á mikilvæg þjónustukerfi á landsvísu, m.a. ef upp kemur sú staða að ekki sé 
hægt að veita lágmarksþjónustu til tiltekinna hópa eða einstaklinga til skemmri eða lengri tíma. 
Markmiðið er að tryggja eins og frekast er unnt nauðsynlega þjónustu fyrir þá sem mest þurfa 
á henni að halda.



Ríki og sveitarfélög hafa þá samhliða þessum aðgerðum ákveðið að settur verði upp 
viðbragðssjóður sem muni, ef þörf sé á, veita svigrúm til nauðsynlegra aðgerða vegna áhrifa 
Covid-19 faraldursins í félagsþjónustu sem og í sértækari þjónustu við viðkvæma hópa. 

Bakvarðasveit velferðarþjónustu 

Fyrirsjáanlegt er að þjónustuaðilar er sinna mikilvægri þjónustu við viðkvæma hópa muni á  
næstunni þurfa að takast á við mönnunarvanda vegna COVID–19 veirunnar. Sökum þess hafa 
aðilar að þessari yfirlýsingu ákveðið að farið verði að fordæmi heilbrigðisyfirvalda sem nýlega 
komu á fót bakvarðasveit heilbrigðisþjónustu. Opnað verður á allra næstu dögum á skráningar 
fyrir fólk sem hefur þekkingu og reynslu úr velferðarþjónustu og er reiðubúið að koma 
tímabundið til starfa í þjónustu við viðkvæma hópa, hjá ríki eða sveitarfélögum, með skömmum 
fyrirvara. 

Reykjavík, 17. mars 2020

__________________________________

Félags- og barnamálaráðherra  

___________________________________

Samgöngu- og sveitarstjórnarráðherra

___________________________________

Formaður stjórnar Sambands íslenskra sveitarfélaga 



Fylgiskjal með yfirlýsingu

A. Viðbragðsteymi um þjónustu við viðkvæma hópa
1. Skipun viðbragðsteymis

Forystuaðilar: Félags- og barnamálaráðherra, samgöngu- og 
sveitarstjórnarráðherra og formaður stjórnar Sambands íslenskra 
sveitarfélaga. 
 Viðbragðsteymið er skipað átta einstaklingum. Einum fulltrúa frá 

hverjum forystuaðila, fulltrúa Almannavarna, fulltrúa félagsmálastjóra 
sveitarfélaga, fulltrúa fræðslustjóra sveitarfélaga, fulltrúa 
Reykjavíkurborgar og fulltrúa Gæða- og eftirlitsstofnunar 
félagsþjónustu og barnaverndar. 

 Með teyminu starfa starfsmenn forystuaðila. 
o Einnig verður starfandi bakhópur viðbragðsteymis sem í verða 

stjórnendur í velferðarþjónustu og aðrir sem sinni hagsmunagæslu 
og/eða þjónustu við viðkvæma hópa.

2. Verklag viðbragðsteymis
 Samskipti og upplýsingavettvangur

Samskipti og upplýsingamiðlun fari fram á Teams, fundir verða eftir 
þörfum en að lágmarki einu sinni í viku, annað hvort staðbundið eða með 
fjarbúnaði. 

 Reglulegar stöðuskýrslur um ástand í sveitarfélögum 
Samband íslenskra sveitarfélaga ber ábyrgð á að fá upplýsingar um stöðu í 
félagsþjónustu sem og sértækari þjónustu við viðkvæma hópa frá sínum 
sveitarfélögum og skili inn í teymið stuttri stöðuskýrslu a.m.k. vikulega. 
Einnig skal tilkynna inn í teymið ef áföll verða eða skörp breyting á 
aðstæðum á landsvísu eða í tilteknum sveitarfélögum. 

 Reglulegar stöðuskýrslur frá stofnunum og samstarfsaðilum 



Félagsmálaráðuneytið fái stöðuskýrslu frá sínum stofnunum og 
samstarfsaðilum skv. þjónustusamningum a.m.k. vikulega. Þeir skuli 
einnig upplýsa verði skyndilegar breytingar á stöðu mála.  

 Bakhópur upplýstur og geti komið með ábendingar
Bakhópi teymis verði send stutt samantekt úr stöðuskýrslum á sérstakt 
vefsvæði. Eftir atvikum geti einstakir meðlimir bakhóps verið boðaðir á 
fundi viðbragðsteymis. Meðlimir bakhóps geti komið með athugasemdir 
og ábendingar um efni samantekta en einnig sjálfstæðar ábendingar t.d.: 

i. Er varðar önnur þjónusturof eða ómöguleika í veitingu 
þjónustu/athugasemdir við framkvæmd þjónustu

ii. Er varðar aðstoð v. mönnun – bakvarðasveit í velferðarþjónustu
 Fundir og upplýsingamiðlun til forystuaðila

Ráðherrar og formaður stjórnar Sambands íslenskra sveitarfélaga og eftir 
atvikum Almannavarnir fundi með viðbragðsteymi eftir þörfum og fái 
samantekt á stöðu mála á landsvísu. Einnig skulu fulltrúar teymisins halda 
forystuaðilum upplýstum um skyndilegar breytingar á þeirri stöðu. 

B. Viðbragðssjóður ríkis og sveitarfélaga í þjónustu við viðkvæma hópa 
1. Settur verði upp viðbragðssjóður á vegum ríkis og sveitarfélaga sem veiti svigrúm 

til nauðsynlegra aðgerða vegna Covid-19 í félagsþjónustu sem og í sértækari 
þjónustu við viðkvæma hópa. 

2. Ákvarðanir um úthlutanir eru teknar af forystuaðilum skv. tillögu 
viðbragðsteymis. 


